
Džakule se nalaze u sjevernom 
dijelu općine Gračanica, u dolini 
Džakulske rijeke i ispod uzvišenja 
Monj (535mnv) –Trebava. Prostire 
se na površini 17km2  i nadmorskoj 
visini 250 m. Prema preliminarnim 
rezultatima popisa stanovništva iz 
2013. godine  Džakule su imale 
2241 stanovnika. Kontinuitet 
življenja na ovim prostorima veže se 
još od prahistorije.  
Najstariji predmeti pronađeni su na 
lokalitetu Korića Han (neolit), u 
južnom dijelu Gračanice. Iz 
metalnog doba (bakarno) pronađeni 
su ostaci na lokalitetima  Džakule, 

Vranovići i Donja Lohinja. Na Monju su pronađene prahistorijske ostave koje  pripadaju kasnom 
bronzanom dobu. Tokom historije zbog svog položaja Monj je imao jako veliki značaj. Monj je 
dominantno uzvišenje koje dominira širim okruženjem sjevernog dijela općine Gračanica i 
dobrim dijelom općine Gradačac. Za lijepih i vedrih dana sa Monja se vidi cjelokupna bosanska 
Posavina i dobar dio Slavonije. Toponim Monj po svoj prilici potiče iz latinskog  jezika od riječi 
Mons, Montis – što znači brdo. Uzvišenje je od davnina imalo kultni značaj, u prahistoriji – 
žrtvovanje blaga određenim božanstvima a u historijskom periodu održavanje redovnih kišnih 
dova. U novije vrijeme Monj je zbog svoje ljepote, izgleda, pogleda ostao i dalje atraktivan, 
naročito kao izletnička destinacija.  
Današnja naselja u općini Gračanica uglavnom imaju kontinuitet nastajanja i opstajanja pod 
istim imenom, na istom prostoru od vremena samostalne srednjevjekovne Bosanske države. Toj 
grupi naselja pripadaju: Gračanica, Soko, Donja i Gornja Orahovica, Stjepan Polje, Lukavica, 
Donja i Gornja Lohinja, Miričina. Tokom Osmanske uprave u XVI, XVII i XVIII stoljeću nastaju i do 
danas opstaju naselja: Džakule, Piskavica, Vranovići, Doborovci, Malešići, Pribava, Babići, 
Škahovica i Rašljeva. U cjelokupnoj leksici vrlo zapaženo mjesto imaju imena naselja. Osnovu 
Gračaničke toponimije čine dva izvorišta: 

a) Jedna imena su nastala na bazi fitonima 
b) Druga naselja su dobila ime apelativno ( familijarno ) identifikujući se sa imenima i 

prezimenima 

Dr. Salih Kulenović tvrdi da naselje 
Džakule pripada grupi naselja koja 

su ime dobila apelativno 
(famelijarno) identifikujući se sa 
imenima i prezimenima. U ovom 

slučaju; Džakule – pluralia tantum 
apelativa prezimena Džakula.                   

 
 



 
 
 
 
 
 
 

Pogled s Monja prema Džakulama, Trnovcima i P. Brdu                  Džakule 
 

Prijeko  Brdo                                                                               Pogled s Monja prema Buku i Posavini 

Kulov kamen              Izletište Monj 

Arheološki nalazi na Monju    Spomen ploče iz II svjetskog rata (Monj) 

 
 

 
-Stari nišani u Buku 



Javna ustanova Osnovna škola „Džakule“ Džakule 

domaćin takmičenja 
 

Javna ustanova Osnovna škola “Džakule” pored centralne škole u Džakulama ima i dvije 

područne škole u mjesnim zajednicama Prijeko Brdo i Buk. Osnovna škola Džakule se sve do 

1975. godine nalazi u sastavu sadašnje JUOŠ “Doborovci”.  

Od 28.12.1976. godine JU OŠ “Džakule” egzistira kao samostalna, pod nazivom                   

Osnovna škola  “8. avgust” sa područnim školama Prijeko Brdo i Buk. 

Školsko podružje obuhvata četiri mjesne zajednice i to Džakule,Trnovce, Prijeko Brdo i Buk. 

Područna škola Prijeko Brdo je od centralne škole u Džakulama udaljena oko 6 km i ima dva 

kombinovana odjeljenja (I i III, II i IV razred) i jedno odjeljenje V razreda. 

Područna škola Buk je od centralne škole Džakule udaljena oko 8 km i  u svom sastavu ima 

jedno kombinovano odjeljenje ( I i III razred). 

Osnovna škola "Džakule”  je od sjedišta Kantona Tuzla udaljena oko 60 km i od sjedišta 

općine Gračanica oko 20 km. Kao Javna ustanova egzistira od 22.07.1996. godine. 

Centralna škola "Džakule" ima  pet  čistih odjeljenja od I – V razreda i četiri  čista odjeljenja 

VI - IX razreda. 

U školskoj 2024./2025. godini školu pohađa 153 učenika.  

 

 

VIZIJA ŠKOLE 

Vizija naše škole ogleda se u prepoznavanju potreba, sklonosti i interesovanja učenika, 

stavljajući ga u centar aktivnosti. Preko Vijeća učenika i Vijeća roditelja, a zajedno u saradnji 

sa lokalnom zajednicom, i dobro obučenim nastavnim kadrom nastojat ćemo učiniti školu 

sretnim i pogodnim mjestom za pravilan cjelokupni razvoj ličnosti učenika. 

 

MISIJA ŠKOLE 

JU OŠ „Džakule“ Džakule  je škola koja poklanja pažnju svakom učeniku. Djecu sa 

izraženijim interesovanjima za rad uključujemo u rad sekcija kao i dodatnu nastavu i druge  

aktivnosti koje se odvijaju u školi, a prilagođene su i učenicima. Sa učenicima koji imaju 

izvjesnih poteškoća u usvajanju gradiva nastavnici dodatno rade, a dijelom se nastava sa 

takvim učenicima izvodi i na principu individualizacije gradiva prilagođavajući ga 

mogućnostima učenika. Nastojimo primjenjivati nove nastavne tehnologije, odgajati i 

obrazovati učenike tako da postanu samostalne, sigurne i samopouzdane ličnosti. 



   OSNOVCI 

 
Kad smo bili mali, dosadni ko moljci, 

Nismo znali šta to znači da ćemo biti osnovci. 
Sada smo osnovci, ništa više nije kao prije. 

Počele su simpatije, to se više ne krije. 
 

Sada se radujemo svakom izgubljenom času. 
Roditelji se plaše školskih dnevnika, 

Jer mi ne razbijamo glavu zbog ocjena, 
Već zbog nekih učenika. 

 
Ipak, uvijek ćemo pamtiti osnovnu školu. 
Uvijek ćemo se nadati da će se takvo doba 

ponoviti, 
          Ali da nema nazad, to nikad nećemo 

shvatiti. 
DžAKULSKA RIJEKA 
 
Teče rijeka kroz Džakule, 
nosi snove vedre zore, 
teče rijeka kroz Džakule  
nosi ime škole moje. 
 
Teče rijeka brzim tokom, 
kaže djeci, djeco zbogom, 
djeca rijeci odgovoriše: 
stani rijeko mi te znamo, 
dođi da se poigramo . 

Rijeka im reče hvala 
ta, lopta za mene je mala. 
Ja se igram svaki dan niz  
vodopad skačem ja .                                                         
 

   DŽAKULE                    ŠKOLA 
U srcu nosim jedno ime                Škola, škola, škola  
kroz snove moje ono me prati                od ponedjeljka do petka. 
sa njima se susrećem svaki dan               Kao da se vraćam 
ono mi krade svaki san.                sa kraja do početka. 
                  Nikad slobodnog sata 
Džakule moje, dušu bih ti dala,                     i dana ja nemam 
samo kad bih u srcu tvom stanovala                                                                     Svakog, svakog dana, 
ja nosim miris Džakula svojih                                                                                 za testove se spremam. 
pa se zato nikada ne bojim.                                                                                     Pa i kad sam sama 
                                                                                                                                          i kad vlada tuga, 
Šta sam to Bogu skrivila ja                                                                                      od knjige nemam ja boljeg druga. 
pa ne mogu da zagrlim Džakula.                                                                            Što vam želim reći? 
Kratka mu kosa                                                                                                           Smiješno je do bola, 
oči mu zelene boje                                                                                                     ali pojedincima 
baš kao oči moje.                                                                                                        zabava je škola! 
Dođite svi u Džakule moje  
pronađite snove svoje.               
 
 
 



Gradsko takmičenje iz Engleskog jezika za učenike osnovnih škola 

Organizator takmičenja: JUOŠ “Džakule” Džakule 

SATNICA ZA GRADSKO TAKMIČENJE IZ  
ENGLESKOG JEZIKA 

 

Utorak, 25.03.2025.godine 

0900 - 0930 – Dolazak i prijava takmičara 

0930- 0950 –Formiranje komisija, otvaranje testova 

0950 – 1000 – Otvaranje takmičenja, podjela testova 

1000- 1030 – Ručak za nastavnike  

1000- 1130 – Izrada zadataka 

1130– 1240– Ispravljanje radova 

1240– 1300– Preliminarni rezultati, prigovori i žalbe takmičara 

1300– Proglašenje pobjednika, dodjela diploma i zatvaranje 

takmičenja 

 
 
 
 
 
 
 
 
 
 
 
 
 

 



Propozicije gradskog takmičenja iz Engleskog jezika za učenike 
osnovnih škola 

 
Osnovna/Srednja škola je dužna pravovremeno prijaviti takmičare školi domaćinu višeg nivoa 
takmičenja. 
Pedagoški zavod Tuzlanskog kantona priprema test/ove za općinsko/gradsko i kantonalno 
takmičenje učenika osnovnih i srednjih škola. 
 
 

1. Osnovne škole 

Nastavnici u osnovnim školama pravovremeno organizuju školsko takmičenje kako bi se 
najmanje deset (10) dana prije općinskog/gradskog takmičenja odredili učesnici takmičenja – 
predstavnici škole. Plasman na općinsko/gradsko takmičenje ostvaruju tri (3) učenika. 
Po pozivu škole organizatora takmičenja, škola prijavljuje ne više od tri učesnika za 
općinsko/gradsko takmičenje. Škola može i samostalno prijaviti učenike za općinsko/gradsko 
takmičenje. 
Test za školsko takmičenje priprema predmetni nastavnik i treba da odražava formu i sadržaj 
testa za općinsko/gradsko takmičenje. Predmetni nastavnik, i/ili školska komisija, zadužena za 
realizaciju takmičenja obavezno dostavlja Izvještaj pedagogu škole. 
 
Učenici osnovnih škola se takmiče primarno na nivou 9. razreda, i to: 

- CEFR nivo takmičenja za engleski jezik je B1/B1+  
- CEFR nivo takmičenja za njemački jezik je A2 

Posebno talentovan/a učenik/ica 8. razreda također može biti dio školskog tima uz ispunjenje 
ispod propisanih uslova. 
 
 
1.1 Općinsko/gradsko takmičenje 
 
Općinsko/gradsko takmičenje provodi škola domaćin u skladu sa kalendarom takmičenja, a 
Pedagoški zavod Tuzlanskog kantona sarađuje sa Aktivom nastavnika/profesora stranog 
jezika u organizaciji i realizaciji takmičenja. 
 
Pedagoški zavod Tuzlanskog kantona priprema test za takmičenje. 
 
Ovo se takmičenje fokusira na postignuća učenika a učešće takmičara uslovljava rezultatom 
svakog pojedinačnog učenika. 
Učenici rješavaju test sa ukupno 110 pitanja od kojih je 100 pitanja u osnovnom testu – 
engleski jezik: Grammar, Vocabulary, Use of English, Word Formation, Reading; njemački 
jezik: čitanje, razumijevanje, vokabular i gramatika, i 10 „Dodatnih pitanja“. 
Osnovni test može da sadržava 40% pitanja iz Kataloga pitanja za pripremu učenika za 
takmičenje. 
Uspjeh se računa na temelju osnovnih pitanja, a ostvarenih ≥75% bodova osigurava plasman 
učenika na slijedeći nivo takmičenja – kantonalno takmičenje.  
Rezultat ostvaren na „dodatnih 10 pitanja“ se ne računa u ukupan zbir bodova. Ovim se 
bodovima preciznije određuje plasman učenika koji su osvojili identičan broj bodova iz 
osnovnog testa, odnosno za rangiranje od 1. do 3. mjesta.  
U rangiranju učenika ispod 3. mjesta mogu se naći učenici sa istim brojem bodova (npr. dva 
učenika su rangirana na 4. mjesto jer imaju isti broj bodova). 



Ukoliko dva ili više učenika nakon bodovanja osnovnog testa i nakon bodovanja Dodatnih 
pitanja i dalje imaju isti broj bodova, Takmičarska komisija donosi odluku o narednom 
koraku bodovanja u cilju određivanja plasmana na prva tri mjesta. 
 
1.2. Kantonalno takmičenje 
Kantonalno takmičenje se fokusira na visoka postignuća učenika a učešće takmičara 
uslovljava odličnim rezultatom učenika sa općinskog/gradskog takmičenja.  
Na kantonalno takmičenje plasirali su se oni učenici koji su na gradskom/općinskom 
takmičenju ostvarili ≥75% bodova. 
 
Učenici rješavaju test od ukupno 110 pitanja od kojih je 100 pitanja u osnovnom testu – 
engleski jezik: Grammar, Vocabulary, Use of English, Word Formation, Reading; njemački 
jezik: čitanje, razumijevanje, vokabular i gramatika, i 10 „Dodatnih pitanja“. 
 
Uspjeh se računa na temelju 100 osnovnih pitanja. Rezultat ostvaren na 10 pitanja sadržanih u 
dodatnim pitanjima se ne računa u ukupan zbir bodova. Dodatna pitanja služe za preciznije 
određivanje plasmana učenika koji su osvojili identičan broj bodova iz osnovnog testa, 
odnosno za rangiranje od 1. do 3. mjesta. 
Ukoliko dva ili više učenika nakon bodovanja osnovnog testa i nakon bodovanja Dodatnih 
pitanja i dalje imaju isti broj bodova, Takmičarska komisija donosi odluku o narednom 
koraku bodovanja u cilju određivanja plasmana na prva tri mjesta. 
 
2.2. Plasman i rang liste (osnovne i srednje škole) 
Kantonalno takmičenje se fokusira na visoka postignuća učenika te učešće uslovljava 
odličnim rezultatom pojedinačnog učenika. Svi učenici koji se takmiče na istom nivou rade 
jedan isti takmičarski test bez obzira iz koje škole dolaze. 
Škola domaćin takmičenja dužna je pripremiti šifre/kodove za stranice sa odgovorima na 
način da jasno razdvoji stručne/tehničke škole i gimnazije. 
 
Nakon takmičenja objavljuju se dvije rang liste za svaki nivo i to: 

a) rang lista učenika gimnazija i 
b) rang lista učenika stručnih i tehničkih škola. 

Na promociji proglašenja pobjednika posebno se proglašavaju pobjednici za učenike 
gimnazija, a posebno za učenike stručnih i tehničkih škola. 
 
Učenici rješavaju test sa ukupno 100 pitanja od kojih je 90 pitanja u osnovnom testu – 
engleski jezik: Grammar, Vocabulary, Use of English, Word Formation, Reading; njemački 
jezik: čitanje, razumijevanje, vokabular i gramatika, i 10 „Dodatnih pitanja“. 
Rezultat ostvaren na 10 pitanja sadržanih u dodatnim pitanjima se ne računa u ukupan zbir 
bodova. Ovim se bodovima preciznije određuje plasman učenika koji su osvojili identičan 
broj bodova iz osnovnog testa, odnosno za rangiranje od 1. do 3. mjesta.  
U rangiranju ispod 3. mjesta mogu se naći učenici sa istim brojem bodova, npr. dva učenika 
su zajedno rangirani na 4. mjesto jer imaju isti broj bodova i tako dalje. 
Ukoliko dva ili više učenika nakon bodovanja osnovnog testa i nakon bodovanja Dodatnih 
pitanja i dalje imaju isti broj bodova, Takmičarska komisija donosi odluku o narednom 
koraku bodovanja u cilju određivanja plasmana na prva tri mjesta. 

 
 
 



3. Regularnost takmičenja (osnovne i srednje škole) 

Test za gradsko/općinsko i kantonalno takmičenje izrađuje nastavnik/profesor imenovan od 
Pedagoškog zavoda TK. 
Ispisivanje testova za kantonalno takmičenje za sve takmičare obavlja Pedagoški zavod TK, 
pod nadzorom osobe koja je kreirala test. 
 
Regularnost takmičenja obezbjeđuje Takmičarska komisija koja se prije početka takmičenja 
formira iz redova nastavnika/profesora engleskog/njemačkog jezika. Ukupan broj članova 
komisije je pet (5). Stalni član Komisije je jedan nastavnik/profesor iz škole domaćina 
takmičenja, drugi stalni član ove komisije je predstavnik stručnog Aktiva nastavnika i 
profesora engleskog jezika Tuzlanskog kantona, odnosno njemačkog jezika (imenuje se na 
prijedlog Pedagoškog zavoda TK). 
Takmičarska komisija provodi sve aktivnosti u vezi takmičenja, rješava eventualne 
nesporazume i donosi konačne odluke. Škola domaćin takmičenja u saradnji sa takmičarskom 
komisijom imenuje ostale komisije potrebne za uspješno provođenje takmičenja.  
Komisija može odlučiti koji zadatak iz testa ima veću važnost u slučaju da rezultat dobiven u 
dijelu testa „Dodatna pitanja“ ne bude dovoljan za precizno određivanje plasmana na prva tri 
mjesta. Preporuka je da ova Komisija donese takvu Odluku odmah nakon utvrđivanja 
ispravnosti testa i ključa testa. 
U prisustvu svih članova, ova komisija preuzima zapečaćene koverte sa takmičarskim 
materijalima od predstavnika Pedagoškog zavoda, otvara ih i utvrđuje sadržaj. 
Komisija za provjeru ključa broji najmanje tri (3) člana. Ova komisija utvrđuje konačna 
rješenja za pitanja iz testa. (Komisija može, u slučaju utvrđivanja greške u pitanju ili 
odgovorima, npr. donijeti odluku da li će odnosni zadatak isključiti iz testa ili koji odgovor/i 
za konkretno pitanje se može prihvatiti kao tačan.) 
Komisija za bodovanje rješenja testova (odgovora) pregleda, utvrđuje tačne odnosno netačne 
odgovore i evidentira ukupan broj postignutih bodova (za osnovni i dodatni test). Svaki 
pojedinačni „list sa odgovorima“ pregledaju najmanje dva (2) člana komisije a svoj pregled 
potvrđuju upisujući broj bodova i svojim potpisom. Preporučujemo organizovanje rada ove 
Komisija uključivanjem više članova u posebno određenoj prostoriji. Nastavnici/profesori 
koji nisu dobili zaduženja u drugim Komisijama mogu se imenovati za članove Komisije za 
bodovanje rješenja. Predsjednik ove komisije dostavlja Listove sa odgovorima Komisiji za 
evidentiranje bodova (izrada rang liste). 
Kada Komisija zadužena za evidentiranje bodova takmičara objavi rezultate takmičenja na 
oglasnoj ploči škole, tada ujedno počinje teći vrijeme za podnošenje žalbi. Vremenski rok za 
žalbe je 30 minuta.  Žalba se prilaže u pisanom obliku, a istu može podnijeti mentor učenika. 
Po ovoj Žalbi odlučuje Takmičarska komisija u roku od 15 minuta od momenta podnošenja 
Žalbe (sastaje se, razmatra Žalbu i donosi konačnu odluku). Rang lista takmičara je konačna 
nakon Odluke Takmičarske komisije po Žalbi/ama, 

4. Zatvaranje takmičenja (osnovne i srednje škole) 

Organizatori takmičenja, Pedagoški zavod Tuzlanskog kantona, škola domaćin takmičenja i 
Aktiv nastavnika i profesora engleskog jezika Tuzlanskog kantona odnosno njemačkog jezika 
proglašavaju pobjednike, izdaju nagrade, priznanja i pohvale takmičarima i mentorima 
učenika; nastavnici i profesori dobivaju Rješenja o imenovanju u komisije. 
 
Škola domaćin takmičenja objavljuje bilten na školskoj web stranici, ali ne duže od 3 (tri) 
dana po okončanju takmičenja. Bilten obavezno sadržava test, ključ testa, stranicu za 



odgovore i rang listu. Također, škola domaćin takmičenja dostavlja bilten Pedagoškom 
zavodu Tuzlanskog kantona i Aktivu nastavnika i profesora engleskog jezika Tuzlanskog 
kantona odnosno njemačkog jezika elektronskom poštom u najkraćem mogućem roku. 

 
 
 
 
 
 
 

UČESNICI 
 

-  JU OŠ  „Džakule“ Džakule 
-  JU OŠ „Soko“ Soko 
-  JU OŠ „Hasan Kikić“ Gračanica 
-  JU OŠ „II Osnovna škola“ Gračanica 
-  JU OŠ „Malešići“ Malešići 
-  JU OŠ „Stjepan Polje“ Stjepan Polje 
-  JU OŠ „Orahovica“ Donja Orahovica 
-  JU OŠ „Miričina“ Miričina 
-  JU OŠ „Lukavica“ Lukavica 
- JU OŠ „Doborovci“ Doborovci 
- JU OŠ „Gornja Orahovica“ Gornja Orahovica 
 
 
 
 
 
 
 
 
 
 
 
 
 
 
 
 
 



Zadaci sa gradskog takmičenja iz Engleskog jezika 
 

 
 



 
 
 
 



 
 
 
 



 
 
 
 



 
 
 
 



 

 
 
 



 
 
 
 



 
 
 
 



 
 
 
 



 



 
 
 
 



 
 
 
 
 



 
 
 

 
 



Takmičarska komisija 

     
 

 
   
 
 
 



 

                                                                                                         
 



 
 

 
 



           

           

           



 
 

 



 
 

 
 
Menadžment JU OŠ „Džakule“ Džakule zahvaljuje se svim učesnicima takmičenja, 
učenicima i nastavnicima koji su pomogli u realizaciji takmičenja, kao i ostalima 
koji su učestvovali i pomogli u organizaciji takmičenja. 

 
 
 
 

  Direktror škole:   
 

   
 

______________________________________ 
                    Huso Kulović, prof   


